
ᑐᓴᒐᒃᓴᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᙶᖅᑐᖅ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᖏᖅᑕᐅᑎᑦᑎᓇᓱᒃᑐᑦ ᐱᕐᔪᐊᕌᓗᖕᒧᑦ 
ᐱᔪᓐᓇᐅᑎᒧᑦ ᐱᓇᔫᑎᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑕ 
ᒥᓂᔅᑕᖓᓐᓄᑦ ᐊᓯᔾᔨᖅᑕᐅᖁᓪᓗᒍ ᐊᐅᓚᐅᑎᑦ ᐊᓯᔾᔨᖅᑕᐅᖁᓪᓗᒋᑦ ᐅᑯᓇᓂ 
ᓄᓇᓕᖕᓂ ᐃᒡᓗᓕᒑᕐᔪᒃ, ᓴᓪᓕᖅ, ᑰᒑᕐᔪᒃ, ᒥᑦᑎᒪᑕᓕᒃ ᐊᒻᒪ ᑎᑭᕋᕐᔪᐊᖅ. ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑐᓂᓯᓚᐅᖅᐳᑦ ᐊᐅᓚᐅᑎᑦ ᐊᓯᔾᔨᖅᑕᐅᖁᓪᓗᒋᑦ 
ᐱᔭᐅᒋᐊᖃᕐᓂᖏᓐᓄᑦ ᐊᔪᙱᓐᓂᕆᔭᒧᑦ ᐱᕚᓪᓕᕈᑎᓄᑦ ᓴᖅᑭᓐᓂᐊᕐᓗᒋᑦ 
ᓄᓇᓕᖕᓂ ᐱᕈᖅᐸᓪᓕᐊᔪᓂᒃ ᑭᙴᒪᔭᐅᔪᑦ ᐊᓯᔾᔨᖅᑕᐅᓗᑎᒡᓗ ᓄᑕᐅᙱᑦᑐᑦ, 
ᐃᒻᒪᓂᑕᐃᑦ, ᐊᒻᒪ ᑕᑎᒋᔭᒃᓴᐅᙱᑦᑐᑦ ᐃᒡᓗᕐᔪᐊᑦ. ᖁᓪᓕᖅ ᐆᒻᒪᖅᑯᑎᓕ ᕆᔨᒃᑯᑦ 
ᐅᖃᓚᐅᖅᐳᑦ ᑐᒃᓯᕋᐅᑕᐅᓯᒪᔪᑦ ᐋᖅᑭᒋᐊᖅᑕᐅᖁᔨᓪᓗᑎᒃ ᒪᓕᖕᓂᖏᓐᓂᒃ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᐊᒃᓴᖏᓐᓄᑦ ᐊᑐᐃᓐᓇᐅᑎᑦᑎ ᓂᐊᖅᑎᓪᓗᒋᑦ 
ᐊᑦᑕᕐᓇᙱᑦᑐᓂᒃ, ᑕᑎᒋᔭᒃᓴᐅᔪᓂᒃ, ᐊᒻᒪ ᐊᑭᑐᓗᐊᙱᑦᑐᓂᒃ ᐆᒻᒪᖅᑯᑎ -
ᑐᕈᓯᕐᓂᒃ ᐃᑲᔪᖅᓱᕐᓗᒋᓪᓗ ᐱᕈᖅᐸᓪᓕ ᐊᖏᓐᓇᖅᑐᑦ ᓄᓇᓖᑦ. 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐃᒪᓐᓇ ᑐᒃᓯᕋᖅᑐᑦ: 
• ᐃᒡᓗᓕᒑᕐᔪᒃ − ᐊᓯᔾᔨᕐᓗᒍ 320 kW ᐆᒻᒪᖅᑯᑎᑐᕈᓯᕐᒨᖅᑐᖅ G1
ᓄᑖᖑᓂᖅᓴᒧᑦ 320 kW ᐆᒻᒪᖅᑯᑎᑐᕈᓯᕐᒧᑦ

• ᓴᓪᓕᖅ − ᐊᓯᔾᔨᕐᓗᒍ 420 kW ᐆᒻᒪᖅᑯᑎᑐᕈᓯᖅ G2 ᐱᐅᓂᖅᓴᒧᑦ
ᐱᔪᓐᓇᕐᓂᖃᕐᓂᖅᓴᒧᑦ 720kW ᐆᒻᒪᖅᑯᑎᑐᕈᓯᕐᒧᑦ

• ᑰᒑᕐᔪᒃ − ᐊᓯᔾᔨᕐᓗᒍ 320 kW ᐆᒻᒪᖅᑯᑎᑐᕈᓯᖅ G1 ᓄᑖᖑᓂᖅᓴᒧᑦ
550 kW ᐆᒻᒪᖅᑯᑎᑐᕈᓯᕐᒧᑦ

• ᒥᑦᑎᒪᑕᓕᒃ − ᐊᓯᔾᔨᕐᓗᒍ 550 kW ᐆᒻᒪᖅᑯᑎᑐᕈᓯᖅ G3 ᐱᐅᓂᖅᓴᒧᑦ
ᐱᔪᓐᓇᕐᓂᖃᕐᓂᖅᓴᒧᑦ 750kW ᐆᒻᒪᖅᑯᑎᑐᕈᓯᕐᒧᑦ

• ᑎᑭᕋᕐᔪᐊᖅ − ᐊᓯᔾᔨᕐᓗᒍ 300 kW ᐆᒻᒪᖅᑯᑎᑐᕈᓯᖅ G1 ᐱᐅᓂᖅᓴᒧᑦ
ᐱᔪᓐᓇᕐᓂᖃᕐᓂᖅᓴᒧᑦ 400kW ᐆᒻᒪᖅᑯᑎᑐᕈᓯᕐᒧᑦ

• ᐃᓚᓕᐅᔾᔭᐅᓂᐊᖅᑐᖅ ᐆᒻᒪᖅᑯᑎᑐᕈᓯᕐᓄᑦ ᐊᓯᔾᔨᖅᑕᐅᓂᐊᖅᑐᓄᑦ, ᐊᑐᓂ
ᐱᓕᕆᐊᖑᓂᐊᖅᑐᑦ ᐱᔭᕆᐊᖃᕐᓂᐊᖅᑐᑦ ᐊᔾᔨᒌᙱᑦᑐᓂᒃ
ᓄᑖᙳᕆᐊᖅᑕᐅᑲᑕᒡᓗᑎᒃ ᑐᙵᕕᖏᑦ ᐊᒻᒪ ᐋᖅᑭᒃᓯᒪᓂᖏᑦ ᐊᓯᖏᓪᓗ
ᓄᑖᑦ ᐱᖁᑎᑦ ᓴᖅᑭᑦᑎᔾᔪᑕᐅᓗᑎᒃ ᑕᑎᒋᔭᐅᓂᖅᓴᓂᒃ ᐊᒻᒪ ᐊᑦᑕᕐᓇᙱᑦᑐᓂᒃ
ᐱᔾᔪᑕᐅᓕᓲᑦ.

ᑲᑎᖦᖢᒍ ᐊᑭᖓ ᐱᐊᓂᖕᓂᐊᕐᓗᒋᑦ ᑕᓪᓕᒪᑦ ᐊᐅᓚᐅᑎᖃᕐᕖᑦ ᐊᓯᔾᔨᖅᑕᐅᒋᐊᓕᑦ
ᓇᓚᐅᑦᑖᖅᑕᐅᓯᒪᕗᖅ ᐊᑭᖃᕐᓂᐊᕋᓱᒋᔭᐅᓪᓗᑎᒃ $32.4 ᒥᓕᐊᓂᒃ. ᑕᒪᓐᓇ
ᐃᒪᐃᓕᖓᓕᕈᑕᐅᓂᐊᖅᐳᖅ ᒥᒃᓴᐅᑦᑎᓪᓗᑎᒃ $2.791 ᒥᓕᐊᓂᒃ ᐊᑭᑦᑐᕆᐊ-
ᓛᕋᓱᒋᔭᐅᓪᓗᓂ ᑮᓇᐅᔭᓕᐅᕈᑕᐅᒋᐊᖃᖅᑐᑦ ᐊᒻᒪ 1.47 cents-ᑐᕐᓗᑎᒃ\kW
ᐃᑲᕐᕋᒧᑦ ᐊᑭᑦᑐᕆᐊᕐᓗᓂ ᓄᓇᕘᓕᒫᒥ ᐊᑭᒋᑎᑕᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ
ᐅᖃᓚᐅᖅᐳᑦ ᐱᓕᕆᐊᑦ ᐱᐊᓂᒃᑕᐅᓛᕋᓱᒋ ᔭᐅᓪᓗᑎᒃ 2025/26 ᐊᕐᕌᒍᒥ
ᐅᖃᓚᐅᕆᓪᓗᑎᒡᓗ ᐊᑭᖏᑦ ᐋᖅᑭᒋᐊᖅᑕᐅᔾᔮᙱᓐᓂᖏᓐᓂᒃ ᑭᓯᐊᓂ ᑭᖑᓪᓕᕐᒥ
ᐆᒻᒪᖅᑯᑎᑦ ᐊᑭᖏᓐᓂᒃ ᑐᒃᓯᕋᐅᑦ ᐱᓇᔪᒃᑕᐅᓕᕐᒥᒃᐸᑦ, ᖁᓪᓕᖅ ᐆᒻᒪᖅᑯᑎᓕᕆ -
ᔨᒃᑯᑦ ᐅᖃᓚᐅᖅᐳᑦ 2026/27 ᐊᕐᕌᒍᒨᓛᕐᓂᖓᓂᒃ.
ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᑐᓴᕈᒪᔪᑦ ᑕᐅᑐᒃᑕ ᐅᔪᓂ
ᓄᓇᓕᖕᒥᐅᓂᑦ ᓇᖕᒥᓂᖃᖅᑎᓂᒡᓗ ᐱᔾᔪᑎᖃᖅᑐᓂ ᑖᔅᓱᒥᖓ ᑐᒃᓯᕋᐅᒻᒥᒃ.

ᑎᑎᕋᖅᓯᒪᔪᑦ ᑐᓐᓂᖅᑯᑕᐅᒋᐊᖃᓖᑦ ᐃᓱᓕᕝᕕᖃᓛᖅᑐᖅ ᐅᓇᐅᓕᖅᐸᑦ: 
5−ᒥᑦ ᐅᓐᓄᓴᒃᑯᑦ (ᑲᓇᖕᓇᒥ) ᕕᕗᐊᕆ 5, 2024. 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᒻᒥᒃᑰᖅᑎᐅᓪᓗᑎᑦ ᑲᑎᒪᔨᐅᕗᑦ 
ᐅᖃᐅᔾᔪᐃᕙᒃᖢᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐆᒻᒪᖅᑯᑎᓄᑦ ᐊᑭᒋᔭᒃᓴᖏᓐᓂᑦ 
ᐆᒻᒪᖅᑯᑎᓂᑦ ᐊᑐᖅᑐᐊᕐᓂᕐᒧᑦ.

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᐅᑎᐊ ᓇᓂᔭᐅᔪᓐᓇᖅᑐᖅ 
www.qec.nu.ca−ᒥ ᐅᕝᕙᓘᓐᓃᑦ ᑐᒃᓯᕋᖅᑐᖃᕌᖓᑦ ᐆᒻᒪᖅᑯᑎᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ ᐅᕝᕙᓘᓐᓃᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓂ. 

ᓇᒃᓯᐅᔭᐅᔪᑦ ᐊᐅᓪᓚᖅᑎᑕᐅᔪᓐᓇᖅᑐᑦ ᐅᕗᖓ:   
ᐃᕐᖐᓐᓈᖅᑕᐅᒃᑯᑦ – URRC@gov.nu.ca ᑐᑭᒧᐊᒃᑎᑦᑎᔨᒻᒪᕆᒃ 

ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ, ᑎᑎᖅᑲᒃᑯᕕᒃ 
1000, ᐃᓂᖓ 200, ᐃᖃᓗᐃᑦ, ᓄᓇᕗᑦ X0A 0H0 

https://www.qec.nu.ca
mailto:URRC@gov.nu.ca



